
NAMMINERSORNERULLUTIK OQARTUSSAT   GRØNLANDS HJEMMESTYRE  

Ineqarnermut, Attaveqarnermut Aatsitassanullu Naalakkersuisoq 

Landsstyremedlem for Boliger, Infrastruktur og Råstoffer 

Inatsisartunut ilaasortaq 

Anthon Frederiksen 

 

Inatsisartunut ilaasortap Anthon Frederiksen-ip § 36 naapertorlugu 

apeqqutaanut akissuteqaat: 

Naalakkersuisut  qanoq isumaqarpat   januar-imi februar-imiluunniit 

Diskobugt-imut immikkut  ittumik  nioqqutissanik nutaanik pajuttumik 

umiarsuaqartitsisoqaqqissinnaappat ?, uternerminilu aalisakkanik tuni-

sassianik  nassataqartussamik ?   

Aallaqqaammut Inatsisartunut ilaasortap Anthon Frederiksen-ip Diskobugtimi nioq-

qutissanik pilersuineq pillugu apeqquteqaataa soqutiginninneralu pillugu qutsavigi-

ssavara. 

 

Naalakkersuisut Anthon Frederiksen isumaqatigaat, Diskobugtimi innuttaasut nioq-

qutissiassanik naammattunik pilersorneqarnissaat pingaaruteqarmat. Nalingin-

naasumik ukiut tamaasa ukiuunerani januaarimiit apriilimut kitaata sikui, Disko-

bugtip kujataaniittut ajornartorsiutigineqartarput. Tamatuma nassatarisaanik Aasi-

annut, Qasigiannguanut Ilulissanullu umiarsuarmik angalatitsinissaq ajornartarpoq. 

Taamaattumik Royal Arctic Line-p qaammatinut taakkununnga angalanissanut 

pilersaarusiornermini illoqarfiit taakku tikinneqarnissaat pilersaarusiornerminut 

ilanngunneq ajorpai. 

 

Nassiussanik assartuinermi angalanissanut pilersaarutit, naalakkersuisunit akuer-

sissut tunngavigalugu, massakkut Royal Arctic Line-mut atuutsinneqartoq tunng-

avigalugu Naalakkersuisunit akuerineqartussaapput. Akuersisarnermi soorunalimi 

RAL-i akuersissummi piumasaqaatinik eqquutitsinersoq naliliiffigineqartarpoq, tas-

sunga ilaatinneqartarlutik naammaattunik eqaassusilimmik akuttussusilimmillu 

angallassisoqarnersoq. 

 

RAL-ip 2006-imut angalanissanut pilersaarutaa pingaarneq 2005-imi oktobarimi 

Ineqarnermut, Attaveqarnermut Avatangiisinullu naalakkersuisuugallartumit akueri-

neqarpoq. Angalanissanut pilersaarut malillugu apriilimiit decembarimut illoqarfiit 

sapaatit akunnikkaartumik tikinneqartassapput. Kitaata sikui peqqutaallutik Disko-

bugtimi qaammatini marlunni siullerni umiarsuarnik tikittoqassanngilaq, kisiannili 

sikut ajoqutaanngippata marts-imi tikittussat pingasuullutik. 

Paasinarsisimavoq kitaata sikui annertunerusumik ajornartorsiortitsinngitsut, 

taamaattumillu RAL-imiit qanittukkut tamanut ammasumik nalunaarutigineqarpoq, 

marts-imi Diskobugtimut tikittussatut pilersaarutigineqartut naammassineqassasut. 

 

Silaannaap allanngoriartornerata oqallisiginissaanut immaqa siusippallaarpoq, 

kisiannili pissusiviusut takutippaat sikut ukiuni kingullerni siornatigumut 

naleqqiullugu ajornartorsiortitsingaatsiartarsimanngitsut. Taamaattumik siunissami 

angalanissanut pilersaarutinik akuersisarnermut atatillugu Naalakkersuisut RAL 

oqaloqatigisassavaat, taamaalilluni siunissami angalanissanut pilersaarutit suliari-

neqarneranni Diskobugtimi sikut pissusaat apeqqutaatillugit januaarip aallaqqaa-

taaniit apriilip aallaqqaataanut illoqarfiit tikinneqartarnerisa amerlineqarnissaat nali-

liiffigineqartalissalluni. 

 

 

Ikinngutinnersumik inuulluaqqusillunga 

 

 

 

Jørgen Wæver Johansen 


